
ލިޔުން ކިޔައިފައިވާ ޢަދަދު:

ޢިލްމުވެރިކަން އަދި  ނަޒާހަތްތެރިކަމާ  ގުޅުވައިލަމުން 
            ޙިލްމުވެރިކަމުގައި  ނަމޫނާއެއް  ކަމު   ބެލޭނެ  ޙަލީމެކޭ

ރާގު ރާގަށް ބަންގިގޮވުމާ،  މާތްވި  ޤުރުއާން ކިޔެވުމާ
            މާ  ގުޅޭ އަޑު މަޚުރަޖެއް   ލިބިފައިވި،  އޭ   ޤާރީއެކޭ

މާތް ޙަދީޘާ  މާތްވި  ޤުރުއާނުން  ދަލާއިލު  ދައްކަވައި
           މާތްވި ވަޢުޡާ  ޙިކުމަތުން  ހިތްތައް  ފަތަޙަކުރި  ޝައިޚެކޭ

ހެނދުނު ހަތަކުން ފައްޓަވައި،”ކުއްލިއްޔަތު”ގެ އެކި ކޯސްތަކަށް
          މެދު ނުކެނޑި އެކި  ދަރުސުތައް ދެއްވެވި  އެއީ  އުސްތާޛެކޭ

ދަރިވަރުން  ކިޔަމަންކުރާނޭ  ހުނަރުތައް  ލިބި  ހުންނަވައި
         އަރިއަހުން  ޢިލްމީ  ދަރުސްތައް  ދެއްވި  މަތިވެރި   އެދުރެކޭ

ފިޤުހު އިސްލާމީ، އުޞޫލުލްފިޤުހުގައި  އެކި  މައިގަނޑަށް
          ދިގު  ފޮތާ   އެކި   ޕޭޕަރާ  ލިޔެފައިވި   އޭ  ބަސްވާރެކޭ

ތިން ހަތަރު ބައިތެއްގެ ޅެމަކުން، ޝައިޚު އަފުރާޝީމަކީ،
          މިން ނުވެސް  ކުރެވޭނެ  ފަދަ  މަތިވެރި ދިވެހި މޮޅު ދަރިއެކޭ

ދެއްވަވާ! މަރުޙޫމު ޝައިޚަށް މާތް ދަރަޖަ ފިރުދައުސުގައި
          ނިންމަމުން  ކުރެވޭ   މިއީ  “މާވަށު އަޒީ”ގެ   ދުޢާއެކޭ

        –————                       

